[image: image4.png]Gobierno de Navarra
Oficina del Portavoz NOTA DE PRENSA





[image: image1.png]NOTA DE PRENGA






Bidaiari kopurua %1,35 handitu da, Nafarroan, urteko lehenengo seihilekoan 
Osteguna, 2008ko abuztuaren 21a. 2008ko urtarriletik ekainera bitarte, Nafarroako ostatu mota guztietako bidaiari kopurua %1,35 (441.097) handitu da, eta bertan igarotako gau kopurua, berriz, %1,77 (880.405), 2007arekin alderatuz gero. Daturik onenak landa turismoarenak dira; izan ere, gaua landetxeetan igaro dutenen kopurua %15,78 handitu da, eta batez besteko egonaldia, berriz, %12,95. 
Urteko lehenengo seihileko bidaiarien jatorriari dagokionez, Estatuko merkatu nagusietako turisten kopuruak behera egin du (EAE, Madril eta Katalunia), eta aldiz, atzerriko turisten kopuruak gora egin du, batik bat Europar Batasunetik kanpoko turisten kasuan. Nafarroako barne eskariak ere gora egin du, %9,56. Urteko lehenengo seihilekoan Nafarroara etorri direnen %79,8 Estatuko turistak izan dira, eta %20,2, berriz, atzerritarrak. 

Ostatu motei dagokienez, bisitari gehien izan dituztenak hotelak izan dira (bisitarien %79,6), eta haien atzetik daude landetxeak (%9,8), kanpalekuak (%7,2), eta apartamentuak (%3,3). Hotelek eutsi egin diete goranzko joerari (bidaiari kopurua %2,79 handitu da eta hoteletan igarotako gau kopurua, berriz, %2,55, 2007arekin alderatuz gero). Gorakada nagusia atzerriko eskariari zor zaio (%7,68ko gorakada), eta Estatuko bidaiariei dagokienez, %1,5 egin dute gora. Nolanahi ere, okupazio mailak behera egin du, aurreko urteekin alderatuz gero; izan ere, hotel eta plaza eskaintza eskaria baino gehiago handitu da (%8,78 eta %6,55, hurrenez hurren).
Ostatuei dagokienez, joera beheranzkoa izan da, aurreko hilabeteetan bezalaxe. Hartara, bidaiari kopuruak %4,99 egin du behera, eta ostatuetan igarotako gau kopuruak, berriz, %5,09. Okupazio mailak eta ostatu eta plaza eskaintzak ere behera egin dute. Beherakadaren arrazoiak bi dira: batetik, Estatuko bidaiari kopuruaren beherakada; eta bestetik, ostatuetan igarotako gau kopuruaren beherakada (Estatuko zein atzerriko bidaiariei dagokienez). 
Apartamentuen kasuan, erabiltzaile kopuruak gora egin du, %8,82, eta ostatuetan igarotako gau kopurua ere handitu egin da, %0,36. Estatuko batez bestekoak, berriz, honako hauek izan dira: -%1,15 eta -%1,93. Hala ere, bezeroek 2007an baino denbora gutxiago igaro dute apartamentuetan, eta okupazio maila ere txikiagoa izan da. Beherakadaren arrazoiak bi izan daitezke: batetik, egoera ekonomikoa; eta bestetik, apartamentu eta plaza eskaintza eskaria baino gehiago handitu izana (%24,48 eta %25,57, hurrenez hurren). 
Krisialdi ekonomikoak eragin txikia izan du Nafarroako landa turismoan, eta ekainera bitarte, bidaiarien ia %10ek landetxeak hautatu dituzte. Datu guztiak aurreko urteetakoak baino hobeak dira, batik bat landetxeetan igarotako gau kopuruari eta batez besteko egonaldiari dagokionez (%15,78 eta %12,95eko gorakadak, hurrenez hurren). Bidaiari kopuruak %6,61 egin du gora. Gainera, landetxeen eskaintza handitzen ari da, etengabe, %15etik gora (landetxeak zein plazak), eta sektoreak iaz baino %9,32 lanpostu gehiago sortu ditu. 
Landa turistak igortzen dituzten merkatu nagusiak Nafarroa eta EAE dira. Barne turismoa %18,07 handitu da, baina EAEko eskaria iaz baino %4,94 txikiagoa izan da (nolanahi ere, 2005ean eta 2006an baino handiagoa izan da). Bidaiari kopuruari dagokionez Estatuan hazkunderik handiena izan duten erkidegoen artean hirugarrena Nafarroa da, eta bigarrena, berriz, bertan igarotako gau kopuruaren gorakadari dagokionez. 
Nafarroako kanpalekuetako bezero kopuruak gora egin du, %2,02. Hain zuzen ere, Estatuko bidaiarien kopuruak gora egin du, eta atzerriko bidaiarienak, aldiz, behera. Kanpalekuetan igarotako gau kopuruak %1,96 egin du behera. Hain zuzen ere, atzerritarrek kanpalekuetan igaro duten gau kopuruak behera egin du (%21,10), eta Estatuko eskariak, berriz, gora (%2,89).
Bidaiari gehienak EAE, Nafarroa, eta Europako herrialdeetakoak izan dira, eta atzerriko turisten kopuruak gora egin du (baina bertan igarotako gau kopuruak behera). Nafarroako bidaiari kopuruak behera egin du, %17,79, eta EAEkoak egonkortu egin dira (%0,93ko gorakada). Kataluniako bidaiari kopuruak ere behera egin du, %9,29. Madrileko eskaria, berriz, %63,89 handitu da (aurreko urteetako eskaria oso txikia izan zen). 

Estatu osoa hartuta, Nafarroa bosgarrena da (%2,02), atzerriko bidaiarien eta bertan igarotako gau kopuruaren beherakada gorabehera. Urtarriletik ekainera bitarte, Nafarroara etorri diren atzerritar turisten kopuruak %10,3 egin du gora. Ekainean, berriz, gorakada %64,8koa izan da, Estatuko handiena, eta atzetik dago Asturias, %30,6ko gorakadarekin (Mugetako Turismo Mugimenduen -FRONTUR- inkestako datuen arabera). Lau erkidegotan %10-20ko gorakada izan dute, eta beste seitan, berriz, %0-10ekoa. Bost erkidegotan, aldiz, datuak negatiboak izan dira. Hartara, Estatuko batez bestekoa (ekainekoa) -%0,7koa izan da. Hain zuzen ere, 24.599 atzerritarrek Nafarroa hautatu dute jomuga nagusi gisa (iaz, berriz, 14.293 atzerritarrek). 

Turismo bulegoen sareari dagokionez, kontsulta kopuruak behera egin du, batik bat Orreagan (%21,38), Erriberrin (%16,81) eta Tuteran (%10,52). Estatuko bisitarien kontsultek %4,66 egin dute behera, eta atzerritarrenak, berriz, %4,87. Atzerritarren eskari gehien artatzen dituzten bulegoak Orreaga, Iruñea eta Lizarrakoak dira; izan ere, Donejakue Bidea bertatik igarotzen da. Ekainera bitarteko kontsulten %49,06 Iruñea, Tutera eta Oliteko bulegoetan artatu dituzte. Estatuko merkatu nagusietako turistek egindako kontsulta kopuruak behera egin du, eta gora, nabarmen, Gaztela-Mantxa eta Galiziako turistek egindakoak (%84,20 eta %58,72, hurrenez hurren). Belgika, Kanada, Australia, Japon eta Zeelanda Berriko turista kopuruak gora egin du, eta behera, berriz, Ipar Ameriketako eta Europako bidaiariek egindako informazio eskariek (batik bat Herbehereetako, Italiako eta Britainia Handiko turistei dagokienez). 

